
Апстракт 

 

Целта на трудот е да се докаже важноста на дигитализацијата и ширењето на логичките системи 

во транспортот, нивното работење како и нивно унапредување и усовршување преку примена на 

различни научно-методолошки методи. Во трудот се прикажани базични податоци за 

логистичките системи преку вовед во работата, новите трендови на логистиката кои ги наметнува 

денешното време, начинот на функционирање и стремежот во иднина. Анализирани се софтверот 

за бизнис интелегенција, системот за управување на возниот парк, интелегентниот систем  и 

системот за следење на возила. Исто така е анализиран и синтетизиран начинот на 

функционирање на германскиот логички систем Тимоком кој е еден од водечките системи во 

Европа, алатките, платформите кои ги користи, новитетите на дигитализацијата кои го прават 

системот совршен за функционирање во сите транспортни и диструбутивни мрежи. Со самата 

примена на логичките системи во транспортот, транспортните компании имаат можност полесно 

да ги откријат потребите и очекувањата на клиентите, да ги откријат своите недостатоци и да ја 

подобрат својата продуктивност. 

 

Клучни зборови: Е-ЦМР, POD доказ за испорака, транспортна платформа, ГПС систем, ТМС 

– систем за управување на транспортот. 
 

APPLICATION OF THE METHODOLOGY OF DIGITAL LOGIC 

SYSTEMS IN TRANSPORT IN TIMOCOM LOGIC SYSTEM 

 
Elizabeta Mitreva1, Trajanka Stojmenova1, Zlatko Trajkovski2 

Abstract 

 

The aim of the paper is to prove the importance of digitalization and spread of logical systems in 

transport, their operation and their promotion and improvement through the application of different 

scientific - methodological methods. The basic data for the logic systems are presented through an 

introduction to the work, the new logistics trends imposed by the present time, the way of functioning 

and the aspiration in the future. Business intelligence software, fleet management system, intelligent 

system and vehicle tracking system are analyzed. Also is analyzed and synthesized the way of 

functioning of the German logic system Timocom which is one of the leading systems in Europe, the 

tools, platforms which are use, the innovations of digitalization that make the system perfect for 

functioning in all transport and distribution networks. With the application of logical systems in 

transport, transport companies have the opportunity to more easily discover the needs and expectations 

of customers, to discover their shortcomings and improve their productivity. 
 

Key words: E-CMR, POD delivery proof, transport platform, GPS system, TMS - transport management 

system. 

Вовед 

 

Транспортниот систем на една земја ги опфаќа сите негови облици кои се поврзани со 

економските, технолошките, техничките и нормативните врски. Секој облик на транспортот има 

своја област на ефективно искористување и рационализација. Почетна точка во планирање на 

транспортните системи мора да бидат пазарните барања од  кои произлегува стоката за превоз 

[1]. Разбирањето на транспортните системи во однос на нивната технолошка и економска 

комплексност, како и нивното важно влијание врз општеството, претставува голема и 

фасцинантна област на проучување. Дигитализацијата денес во голема мера зазема замав и ги 

менува трендовите во секој сектор и во транспортот како скапа активност, како за корисникот 

така и за давателот на услуги. Затоа, денешните транспортни компании морат да ги пратат 

модерните трендови како што е дигитализацијата на новите логички системи, но со 

оптимизирање на трошоците и олеснување на работата.  

 

Во овој труд се претставени методите и техниките на работа на новите дигитални логички 

системи кои треба да придонесуваат за значително подобрување на перформансите на 

транспортниот систем, подобро искористување на постоечката инфраструктура, унапредување 

на безбедноста во сообраќајот, поквалитена услуга во јавниот превоз, помали трошоци во 

транспортот, смалување на негативното влијание врз животната околина. Нивото на 

продуктивност во транспортот денес нагло се зголемува со примена на системот за следење на 

локација на товар, систем за резервација на простор за испорака, систем за следење на локацијата 

на товар, систем за планирање на маршути, систем за мерење на тежина во движење, систем за 

превенција на незгоди и слично. Овие дигитални логички системи овозможуваат во транспортот 

навреме да се спречат можните пропусти, навреме да се елиминираат проблемите преку 

отстранување на евентуалните причини за настанување [2]. 

 

Придобивките од примената на методологијата на истражување, анализирање, синтетизирање, 

теоријата на графови, картографски методи, географско информациониот систем и методот 

екстраполација на трендови се претставени преку работењето и функцинонирањето на логичкиот 

систем Тимоком. Основната цел на овој систем е да се посредува преку понудата и побарувачката 

на транспортните услуги, преку електронска платформа. Тимоком престставува сеопфатен 

систем на новите паметни апликации за логистика во транспортот со кој се намалуваат скапите 

празни релации, а се овозможува максимална безбедност со безбедна мрежа, како и овозможен 

мобилен пристап било каде. Тимоком им нуди на своите клиенти пристап до сите свои апликации 

и услуги за дигитализирање и автоматизирање на нивните логички процеси преку едноставно 

кликнување на глувчето. Системот овозможува лесно и сигурно поврзување на повеќе од 40.000 

проверени компании од индустријата. Со вакво вмрежување без прекин на медиумите и низа на 

информации во било кое време, шпедитерите можат без проблем да ја користат платформата. 

Преглед на литература 

 

Научната работа во транспортот претставува систематско и логичко изучување кое подлежи на 

сложена методологија, составена од мноштво принципи и методи, со цел барање и откривање на 

факти и вистини за дадени прашања, појави и процеси [3][4]. Постојат повеќе фактори кои 

условиле вистинска револуција во системот на логистиката. Според Котлер, се дефинираат и 

разликуваат три фази: првата фаза ја карактеризира дефицитарноста на одредени производи, 

втората претставува преоден период во кој се воспоставува одреден баланс помеѓу понудата и 

потрошувачката, а третата фаза е период на масoвно производство на тој производ во кој 

продажбата е повеќе лимитирана со побарувачката отколку со производните можности. Кај 

првите две фази главен акцент се дава на решавање на проблемите на производство, подигање на 

неговото ниво и зголемување на продуктивноста и економичноста во обавувањето на 

производниот процес. Третата фаза главен акцент посветува на маркетингот, односно на пазарно 

заснована политика и филозофија која има за цел генерирање на дополнителна продажба [5]. 

 

Во последните дваесет години направени се значајни научно – истражувачки напори во земјите 

на Европската Унија, САД, Јапонија и другите развиени земји, со цел да се согледаат начините 

за решавање на проблемите во транспортот со користење на ресурсите на информациско – 

комуникациските технологии. Тоа ново подрачје на надградба на класичниот транспорт во 

научниот и технички речник на сообраќајните и транспортните инжинери се нарекува 

интелегентни транспортни системи (ИТС). Постојат повеќе дефиниции за ИТС кои генерално 

можат да се поделат на две групи [6]:  

- Хардверски ориентирани каде „ИТС претставува примена на компјутерски, 

информациски и комуникациски технлогии во сообраќајните мрежи и транспортни 

единици кои вршат превоз на патници и роба“. 

- Софтверски ориентирани каде „ИТС претставува прилагодлива, интелегентна 

интеграција на возила, возачи и транспортни системи заради ефикасно и безбедно 

одвивање на сообраќајот“. 

 

Интезнзивната примена на различни компоненти на ИТС започнува во деведесетите години на 

минатиот век кога и се одржал првиот светски конгрес на ИТС ( Париз, 1994 година). Периодот 

на развојот и имплементацијата на ИТС е процес кој го следат значајни промени во 

општественото, стопанско и техничко – технолошко опкружување што влијае врз промената на 

корисничките барања. Имплементацијата на ИТС треба да се набљудува како динамички процес 

во кој развиените земји вложуваат големи финансиски средства за истражување и развој. На пр. 

Европската унија започна амбициозен проект за развој на систем глобално позиционирање и 

навигација (Галилео), во кој треба да се вложат околу пет милијарди евра и ќе се користи за развој 

на широк спектар на ИТС апликации во сите видови на транспорт [7]. Развојот на елементите на 

ИТС се ставаат во рамките на заедничката транспортна политика којашто вклучува и развој на 

техничката стандардизација, со цел да се обезбеди техничко-технолошка компактност на 

единствениот пазар на ИТС услуги. Од друга страна, земјите во транзиција имаат технолошки 

застарени елементи на транспортниот систем. И покрај тоа, овие елементи се основа за развој и 

со правилно планирање и управување, можат да го достигнат потребното технолошко ниво на 

развој и вклучување во процесот на интеграција на транспортните процеси. Сепак, економските 

и технолошки можности го лимитираат темпото на развој. Техничкото јадро на ИТС е 

информациската, комуникациската и управувачката технологија, и затоа сообраќајните експерти 

кои учествуваат во планирањето и развојот на ИТС мора да бидат запознаени со можностите на 

новите технологии и нивното функционално ниво [8]. За успешно спроведување на функцијата 

на ИТС потребно е поврзување со други учесници во информатичкиот синџир кој го поврзува 

сообраќајниот транспортен систем со корисниците на системите за прибирање и обработка на 

податоци, комуникациски систем за пренос на податоци, дистрибуција на информации и 

користење на информации. ИТС обезбедува информациска транспарентност, управување и 

подобар одзив на транспортниот систем кој добива интелигентни атрибути. Интелигентен 

атрибут генерално се однесува на способноста за адаптивно делување во променливите услови и 

ситуации каде што е потребно да се приберат доволно податоци и да ги обработи во реално време. 

Иако човекот е интелигент на класични компоненти на транспортниот систем, поради 

неможноста од вмрежување и употреба за on-line информации, доаѓа до чекање, одложувања, 

неефикасен транспорт и други штетни влијанија. Денес различни концепти и техники на 

вештачка интелигенција, се користат во проектирање, развој и имплементација на различни ИТС 

апликации. 

 

Денес најпознат и најкористен интелегентен транспортен систем  (логички систем) кој ги содржи 

сите потребни алатки за извршување на еден транспортен процес кои и претежно дигитално без 

физички контакт е Тимоком. Овој систем со самата  појава на дигитализацијата и глобализацијата 

е во постојан тренд на иновирање и дигитализирање како и за негово усовршување денес воведе 

и појавата на пандемијата Ковид 19 која го принуди што побрзо да се дигитализира. Тимоком е 

логички систем на компанијата Тимоком Софт и Хардвер ГмбХ чие седиште е во Дизелдорф. 

Цел на овој логички систем е да посредува при понудата и побарувачката на транспортни услуги 

со помош на електронска платформа. 

  

Методологија на работа на системите и дигитални решенија во транспортот 

 

Основните дигитални услуги за една широка маса како и стабилната технолошка инфраструктура 

создаваат предуслови за учество во дигиталното управување со синџирот на снабдување. За 

учесниците во транспортниот ланец е важно да се продолжи со дигитализацијата на внатрешните 

индивидуални чекори, со што се оптимизира транспортниот процес. Во транспортот денес се 

јавуваат повеќе видови методи и системи со кои може да се решат некои проблеми како [9]:  

• Бизнис интелигенција; 

• Системи за управување во патниот транспорт; 

• Систем за управување на возниот парк; 

• Интелигентни транспортни системи; 

• Системи за следење на возила. 

 

Бизнис – интелигенцијата е софтверска апликација и технологија на собирање, складирање, 

анализирање и обезбедување податоци со цел подобрување и проширување на бизнисот. 

Софтверската апликација вклучува активности за поддршка на одлуката на системот, 

поднесување извештај, аналитичка обработка, статистичка анализа, предвидувања и др. [10]. 

Всушност бизнис интелегенцијата со помош на компјутерски софтвер донесува решение што и 

обезбедува на транспортната компанија увид во критичните ситуации. Софтверскиот пакет на 

бизнис интелегенцијата овозможува неразмерниот податок да се интегрира во доследниот 

податок во реално време и детална анализа за сите учесници во транспортниот бизнис 

(партнерите во бизнисот, вработените, менаџерите и извршителите). Иако методологијата е од 

суштинско значење за успех во бизнис – интелигенцијата, мора да се комбинираат 

методологијата, соодветните технолошки решенија и организациските промени за да се постигне 

определен успех во транспортното работење [11]. 

 

Системот за управување во патниот транспорт им помага на транспортните претпријатија да 

управуваат со транспортните средства и возачите како и со безбедното, ефикасно, брзо и 

квалитетно дистрибуирање на стока до потрошувачите. Овој систем со помош на аналитичкиот 

и синтетичкиот метод им овозможува на транспортните претпријатија и менаџерите што го 

управуваат возниот парк да се фокусираат на [12]: 

- Примена на транспортните технологии; 

- Управување со внатрешниот и надворешниот транспорт; 

- Соработка со другите превозници; 

- Намалување на транспортните трошоци; 

- Управување на патниот сообраќај и транспортот; 

- Обезбедување соодветна документација; 

- Примена на системите за управување на транспортот; 

- Добивање на информација во реално време и нејзина обработка. 

 

Преку дизајниран софтвер, менаџментот на возниот парк им овозможува на компаниите да 

добијат специфични задачи при управување со транспортниот процес. Овие специфични задачи 

ги опфаќаат сите операции, почнувајќи од набавка на возилата до нивно отпишување. Софтверот, 

во зависност од неговите можности, обезбедува ефикасно функционирање на возилата и на 

возачот, генерирање информации за тековната состојба на возилата, распоредување на возилата 

и слично. Постојат неколку системи за управување во патниот транспорт. Како познати системи 

се [13]:  

- Интелегентни транспортни системи; 

- Системот за следење возила со ГПС; 

- Системот за далечинско онеспособување на возилата; 

- Системот за управување на возниот парк. 

Системот за управување на возниот парк (Fleet management) е систем кој го управува возниот 

парк на едно претпријатие, вклучувајќи ги автомобилите, комбињата и камионите. На сл. 1 е 

претставен начинот на организација на Системот за управување на возниот парк.  

 

 
Слика 1. Организација на Fleet management систем 

 

Методи на работа на овој систем се [14]:  

- Одржување на возилата; 

- Амортизација и инвестирање во возилата; 

- Следење и дијагностицирање на возилата; 

- Управување со возниот персонал - возачи; 

- Менаџмент на гориво, масло и гуми; 

- Управување на безбедноста. 

Управувањето на возниот парк им овозможува на претпријатијата, на кои успехот на бизнисот 

им зависи од транспортот, да ги отстранат или минимизираат ризиците поврзани со инвестирање 

во возила, подобрување на ефикасноста и на продуктивноста и намалување на вкупните 

транспортни трошоци. Овој систем се фокусира на обезбедување информација за 

функционирање на процесот на дистрибуција, Сл. 2. Тој им помага на другите компании што се 

учесници во снабдувачкиот синџир да ги намалат трошоците за дистрибуција и да ја зголемат 

сатисфакцијата на потрошувачите. Сето тоа е овозможено со примена на иновативната 

технологија. Преку овој систем може да се добие на време, да се контролира возниот парк, да се 

одговори на прашањата поставени од страна на потрошувачите [15].  

Слика 2. Операции на системот за управување на возниот парк 

 

За тоа како функционира и кои методи се применуваат во еден процес на дистрибуција во реално 

време и како тој се контролира може да се утврди со помош на информации од системот за 

управување на возниот парк. Тој ја зазема контролата врз операциите во еден транспортен 

процес, Сл. 3.  

 
Слика  3. Активности кои се преземаат во системот на управување на возниот парк 

 

Интелигентен транспортен систем или компјутерски интегриран транспорт е примена на 

напредни технологии како компјутери, сензори, комуникациски и електронски направи во 

транспортот, се со цел да ги заштити животите на луѓето, времето, парите и енергијата, како и да 

ја зачува околината [16]. Тој ги покрива сите начини на транспорт, вклучувајќи ги и приватните 

автомобили, комерцијалните возила, јавниот транспорт, железницата, поморскиот и воздушниот 

транспорт. Бидејќи овие системи се динамички, може да се каже дека под терминот интелегентен 

транспортен систем се подразбира вклучување и разгледување на возилата, инфраструктурата, 

возачот или корисникот, кои заемно динамички дејствуваат. Овој систем обезбедува решение за 

постигнување на транспортните цели како: мобилност, безбедност, ефикасност, обезбедување 

финансиски средства за изградба на инфраструктура на автопатиштата, соработка меѓу јавните 

и правните сектори и барања за управување на транспортот, кој може да резултира со квалитет 

на воздухот и со намалување на загадувањето [17]. Светски водечки технологии веќе се 

применуваат и развиваат за подобрување на транспортот. Компјутерите и комуникациските 

системи се интегрирани со цел да обезбедат една интелигентна врска помеѓу оние што патуваат, 

возилата и инфраструктурата. Тие се применуваат за да му се спротивстават на предизвикот со 

кој соочуваме во модерното општество, како на пример зголемениот број возила на патиштата, 

зголемување на сообраќајните незгоди, загадувањето на воздухот и слично. Сообраќајните 

незгоди и застојот во сообраќајот го зголемуваат бројот на загинати и настрадани лица, ја 

намалуваат продуктивноста и непотребно ја трошат енергијата. Задоволувањето на потребите на 

транспортниот систем што се економски практични и ефикасни за околината доведува до нови 

начини на солуција на транспортните предизвици [18].  

Системите за следење на возилата користат електронска направа што се инсталира во возилото 

или во возниот парк. Со помош на дизајниран компјутерски софтвер, на сопственикот на возниот 

парк или на други лица им овозможува да ја знаат точната локација на возилата. Современите 

системи за следење на возилата користат ГПС или ГЛОНАС (GLONASS) или систем АЛВ (ALV), 

односно систем за автоматска локација на возилата. Информацијата за возилото може да се следи 

на електронска мапа преку компјутер или на специјален софтвер [19]. Системот за управување 

на возниот парк со овој систем, а воедно и со помош на уредот ГПС и законскиот софтвер за 

добивање информација, врши следење на возилата, но е и ефикасен начин за набљудување на 

делотворното и успешно работење на возачот, сл. 4. 

 

 
Слика 4. ГПС систем 

 

Системот им обезбедува на менаџерите клучни податоци за возилото, како што се: времето на 

тргнување и застанување, бројот на застанувања во текот на денот, поминатите километри и 

слично. Основната цел на системот е да заштеди време и пари и да обезбеди алатка со која ќе ја 

потврди одговорноста на вработените користејќи ги возилата на компанијата. Ваквиот пристап 

на податоци овозможува ефикасно и продуктивно управување со возачите и тој ги идентификува 

[20]: 

- Загубеното време при пронаоѓање на маршутата; 

- Трошоците за сервисирање на возилото; 

- Трошоците за одржување на возилото; 

- Трошоци за гориво, масло, гуми; 

- Осигурувањето; 

- Услугите на клиентите; 

- Исплата на возачите за прекувремена работа. 

 

Постојат повеќе начини за одредување на добиените податоци што одговараат на секоја услужна 

операција на кој било возен парк. Тие може да ја пронајдат одредената активност, како на пример 

кога вратата на возилото се отворила или затворила, или пак дали и кога светлата се вклучиле 

или исклучиле. Читањето на овие податоци е во реално време, односно во кое било време од 

денот или ноќта. Со овој систем се одредува што им се случува на возилото и опремата и кога и 

каде се случил настанот. Системот за управување на возниот парк што функционира со ГПС 

може да биде активен или пасивен [21]. Активниот систем ја обезбедува врската во реално време: 

помеѓу станицата за мониторинг и секое возило. Додека, пак, пасивниот систем се наоѓа во 

главната станица, без оглед каде се наоѓа возилото. Разликата помеѓу примената на активниот и 

пасивниот систем е трошокот. За да се обезбеди податок во реално време, активниот систем ја 

користи мобилната врска од едно возило до станицата. Ова вклучува месечна наплата за 

набљудување преку мобилната комуникација. Во пасивниот систем нема заемно дејство помеѓу 

диспеџерот и возачот. Поради тоа, кога се користи овој систем нема потреба од месечна наплата 

за добивање на информацијата. Системите со чија помош можат да се следат возилата во реално 

време овозможуваат [22]: 

- Намалување на трошоците за транспорт, како гориво, мазиво, гуми и слично; 

- Подобрување и обезбедување на безбедноста; 

- Оптимизирање на возниот парк во реално време; 

- Познавање на локацијата на возилото; 

- Дијагностицирање на возилото; 

- Набљудување на возилото и на опремата; 

- Заштита на стоката; 

- Намалување на ризикот од кражба; 

- Намалување на осигурителните премии; 

- Намалување на емисиите на издувни гасови;  

- Обезбедување на соодветна информација до клиентот и друго. 

Методологија и методи кои се применуваат  во Тимоком логичкиот систем 

 

Тимоком е смарт логички систем кој обединува апликации и услуги за побезбеден, побрз и 

поедноставен транспортен процес. Според принципот и методот на работа на логичкиот систем 

бизнис – интелегениција на самата платформа на логичкиот систем Тимоком има направено 

повеќе алатки [23]: 

✓ TC Transport Order, дигитални барања за транспорт, спроведување на налози; 

✓ TC Truck & Cargo®, водечка европска товарна берза; 

✓ TC eBid®, он-лајн платформа за тендери за транспорт; 

✓ TC eMap®,модул за пресметување на растојанието, збогатен со функцијата за следење на 

возилото; 

✓ Складилишен простор. 

Во продолжение следи апликативноста на секоја алатка. 

 

1.1 TC Transport Order 

Логичкиот систем Тимоком има направено алатка TC Transport Order што овозможува да се 

спроведат транспортните налози централно во платформата и со дигитална постaпка да се 

оптимизираат сите деловни процеси. Со ова, транспортните зделки директно се склучуваат на 

едно централно место, каде што во исто време се наоѓаат товарниот простор и товарот. 

Апликацијата се состои од управување со налози и барања за транспорт со што обединуваат 

корисни функции за двата деловни партнери, така што TC Transport Order ги исполнува 

специфичните потреби на налогоземачите и налогодавачите. Налогодавачите можат во TC 

Transport Order истовремено на повеќе деловни партнери да испратат барања за транспорти. Со 

тоа се добиваат релевантни информации со понуди, кои можат да ги споредат и да одлучат, кој 

на крајот би го добил транспортниот налог. Корисниците, кои имаат да понудат сопствена роба, 

можат во претходно дефинирани шаблони со транспортни налози да ги искористат и употребат 

најповолниот налог за утовар. Потенцијалните даватели на услуга ги предаваат своите 

транспортни налози и со тоа си обезбедуваат можност за дополнителни зделки. Во управувањето 

со налозите налогодавачите на своите деловни партнери им ги доделуваат своите транспортни 

налози дигитално. Налозите можат да ги персонализираат со сопствено лого, фуснота и шаблони 

за транспортните налози кои се повторуваат. Налогодавачот ја има можноста, да го прифати 

пристигнатиот транспортен налог, дополнително да го сторнира или да го одбие. По добиената 

согласност од налогоземачот кон транспортниот налог се прикачува обврзувачки договорен 

документ, како осигурување за двете страни. Двајцата деловни партнери во секое време имаат 

преглед преку централниот преглед врз сите процеси [24]. Придобивки на транспортните 

компании што ја користат оваа алатка се:  

- Заштеда на реализација на процесите и време преку дигитално побарување на 

барањата за транспорт; 

- Договарање на налози без дополнителни комуникациски средства; 

- Користење на  информации од партнерите за податоците за актуелните дневни цени 

во реално време. 

 

1.2 TC Truck & Cargo® 

Водечката европска берза TC Truck & Cargo® или уште се нарекува транспортен барометар е 

создадена со помош на системот за управување на патниот транспорт кој со помош пак на 

аналитичко – синтетичкиот метод кој се користи за целосно осознавање на состојбите за 

транспортните економски услови, географската местоположба, комуникацијата како и 

транспортната политика синтетизира слика во која се интегрираат сите основни показатели и 

елементи кои влијаат. Преку оваа апликација се добива мобилен пристап до сите активни 

Тимоком производи. Транспортниот барометар ја претставува актуелната понуда на товари и 

капацитети на товарниот простор на европскиот транспортен пазар. Податоците се извлекуваат 

директно од европскиот лидер на пазарот на берзи на товари и товарен простор [25]. Секојдневно 

во TC Truck & Cargo® се објавуваат 450.000 понуди на товари и товарен простор преку 100.000 

корисници. Благодарејќи на релевантноста, транспортниот барометар е силен инструмент за 

одредување на пазарната цена. Со користење на транспортниот барометар  транспортните 

компании добиваат: 

- Пристап до 800.000 меѓународни понуди на товари и товарен простор дневно; 

- Избегнување скапи релации без товари; 

- Оптимизирање на користењето на возниот парк со внесување на слободен товарен 

простор и истовремено пребарување на достапен товар; 

- Секојдневно се добиваат известувања кога во системот ќе бидат понудени товари кои 

што одговараат на поставките за пребарување што се зададени; 

- Се намалуваат грешките во преносот со користење на интерфесјсот на транспортната 

берза. 

 

1.3 TC eBid® 

Според интелегентниот транспортен сиситем е направена платформата на тендери TC eBid® која  

е идеална онлајн алатка за производни и трговски фирми за доделување долгорочни транспортни 

налози. Тоа може да бидат фирми од сите можни бранши, бидејќи се што се произведува, мора и 

да се транспортира со најсоодветни транспортери. На платформата за тендери TC eBid® со 

помош на математичко – статистичкиот метод се создава база на податоци во која на точен и 

правилен начин може да се осознае општата одреденост, правилност и законитост на масовните 

појави кои се случуваат во транспортот. Придобивки кои им ги овозможува оваа платформа на 

транспортните компании се [26]: 

- Корисен инструмент на пазарот за калкулација на цените; 

- 33. 000 детално проверени даватели на транспортни услуги; 

- Сигурно планирање за долгорочни транспортни договори; 

- Повеќекратна анализа – можности на филтрирање за поголема транспарентност; 

- Намалување на трошоците преку електронското објавување. 

1.4 TC eMap® 

Софтверот TC eMap®  или систем за  управување во патниот транспорт и управување на 

возниот парк има многу алатки,  а тој најмногу се користи каде примената на методот на графови, 

картографскиот метод и географско информациониот систем постојано се усовршуваат. Посебно 

важно за овој софтвер е примената на графови, особено во прикажување и анализа на 

транспортните мрежи, просторната циркулација и анализа на нодалните региони. За 

прикажување и анализа на патната мрежа можат да се применат ориентирани и неориентирани 

графови. Со неориентираните графови можат да се анализираат тополошките особини на 

мрежата. Ориентираните графови ги прикажуваат насоките на циркулацијата и со нив се 

прикажуваат двонасочните движења (патиштата со двонасочен сообраќаен режим) и 

еднонасочните движења (автопатиштата или еднонасочните улици) [27]. Исто така, за овој 

софтвер компјутерската картографија и географските информациони системи генерираат бројни 

предности и решенија во сферата на: просторната анализа и статистика, просторната поврзаност 

и структурата со базите на податоци, вештачката интелигенција и експертните системи, 

визуелизацијата како и општествените, економски и социјални случувања [28]. Овој софтвер ги 

содржи сите мапи, има интегрирани модули за пресметка од една дестинација до друга т.е 

пресметка за колку километри, колу време ќе се патува, а исто така го пресметува и трошокот, 

прикажува каде има патерини, која патерина колку пари е и слично. Исто така, овој софтвер ја 

содржи алатката ГПС за следење на возилата кои пренесуваат роба. Карактеристики на TC 

eMap® се: 

Следење: 

- Секунда по секунда следење во живо на возилата; 

- Прилагодливи карти на целиот свет; 

- Четири типови на мапи – OpenStrit, Google, Bing и Yahoo maps; 

- Брз преглед на целата флота; 

- Детали за возилата од податоци за статусот на возилото, брзината на возилото и 

моментална адреса. 

 

Детални извештаи: 

Извештаите се прилагодливи според датумски опсег и според возило, а може да се 

прикажат преку графички или табеларен приказ. Извештаите може да бидат сумирани, според 

поминато растојание, според активност на возилата (возење, работење во место, исклучен 

мотор), според максималната брзина, надминување на дозволените брзини, според посетени 

точки од интерес, според посетени зони од интерес, реконструкција на движењето и сл. Истите 

овие извештаи можат да се преземат во Excel формат, PDF формат или преку E – mail.  

 

Предупредувања и известувања [29]: 

- Е – маил или СМС известувања; 

- Известување за надмината брзина; 

- Предупредувања за влез или излез од дефинираната географска зона; 

- Предупредувања за посета на точки од интерес; 

- Предупредувања за статус на мотор; 

- Блокада на мотор; 

- Известување за број на патници; 

- Опционално: Комуникација помеѓу возачи и централа. 

 

Диспечерски центар: 

Им овозможува на диспечерите, во секое време, да ја знаат точната локација на секое возило од 

флотата и рачно или атоматски да го пронајдат најблиското возило до одредена дестинација. 

Оваа можност резултира со можноста за ефикасно рутирање на возилата и обезбедува заштеди. 

 

1.5 Складишен простор 

Оваа апликација овозможува пребарување и нудење на простор за складирање низ цела Европа. 

Нејзини карактеристики се тоа што овозможува флексибилно да се реагира на тесни грла, да ги 

редуцира празните простори, а со тоа оптимално да се искористат капацитетите, но во исто време 

овозможува пристап до 7.000 складишни и логистички површини од 46 земји ширум Европа.  

Заклучок 

 

Од овој труд може да се заклучи дека секојдневните случувања кои се случуваат во изминатиот 

период како и појавата на самата пандемија Ковид 19 која ги опфати сите сектори и им создаде 

дополнителни проблеми, но и ги принуди забрзано да се приспособат и да се приклучат кон 

трендот на дигитализација. Со користење на компаративниот метод кој е прикажан во Табела 1 

уште еднаш се докажува за успешноста и продуктивноста кои можат да се постигнат со 

користењето на самиот логички систем Тимоком во транспортот.  

 

Табела.1- Споредба на најпознатите логички системи [30] 

Table.1- Comparison of the most famous logic systems 
Логички систем TimoCom Tranc.eu Teleroute WTRANSNET 

Година на создавање 1997 2004 1987 1996 

Број на корисници 100 000 200 000 70 000 10 000 

Дневни понуди 300 000 50 000 200 000 Нема податок 

Тест период 4 недели 4 недели 1 недела 48 часа 

Такса за регистрација нема нема нема нема 

Месечна претплата 139,90 евра 239 евра 1.75 евра од 

понуда 

34-67 од понуда 

Број на земји кој ја користат 44 10 40 23 

Комуникатор да да да да 

Мобилна апликација да да Нема податок да 

Планирани релации и правци да не да не 

Платено осигурување да да Нема податок не 

Можност за давање на детални 

извештаи 

да да Нема податок да 

Знак за квалитет да  да да да 

Следење на возила да да не не 

Берза да не не да 

Поддршка за неплатени 

долгови  

да да да да 

 

Во логичкиот систем Тимоком се направени алатките е – цмр, под доказ за испорака и 

динамичкото управување со рампите за товари со примена на методот на екстраполација на 

трендови (статистички метод од разгледување на трендови) врз основа на податоци од претходни 

временски серии за иден период [31]. 

 

E – CMR – Помалку администрација и поголема контрола. Најважниот документ, покрај 

транспортниот налог е товарниот лист, познат како CMR, кој наскоро ќе биде познат како E – 

CMR, електронски CMR. Тие автоматски ќе се креираат и ќе се пренесуваат електронски во 

складот – и на тој начин може да се превземат од превозникот преку паметен телефон или таблет. 

На ваков начин ќе се надмине бирократијата, но и се добива уште еден позитивен ефект на 

системот. Бидејќи во наредниот период и документите за испорачаната стока ќе се генерираат 

електронски и сето тоа потоа ќе може дигитално да се обработуваат. За воведување на оваа алатка 

за генерирање на елетронски E – CMR допринесе трендот на глобализацијата и дигитализацијата 

како и самата пандемија на Ковид 19, со која се ограничи движењето и се воведе работа од дома. 

 

POD доказ за испорака (proof of delivery) - Пократки рокови за плаќања и дигитална 

документација. Потврдата за примопредавање – доказ за испорака – во иднина ќе се реализира 

во рамките на E – CMR. Досега, соодветните докумети трабаше да бидат собрани од страна на 

превозникот и доставени до шпедицијата, а потоа испратени преку пошта до купувачот. Ова 

значи трошоци за поштарина на транспортните компании и дополнителна работа. Покрај тоа, на 

овој начин исто така се пролонгира и рокот на плаќање. Бидејќи само со приемот на документот 

од страна на клиентот, се извршува плаќањето за извршената транспортна услуга. Значи, може 

да се случи шпедициите да треба да чекаат на плаќањето еден до три месеци по извршениот 

превоз. Меѓутоа, ако работните документи се дигитални и со тоа пристигнуваат значително 

побрзо, соодветно на тоа и плаќањата ќе може да се реализираат побрзо. Оваа го прави приходот 

полесно предвидлив и на тој начин остава повеќе финансиска слобода за компаниите. Покрај тоа, 

заедно со е – цмр, се собираат и податоци за движењето, со што може поблиско да се следи 

движењето и податоците може да бидат испратени во реално време до истоварното место. 

 

Динамичко управување со рампите за утовари. Паметната употреба на GPS податоците 

претставуваат уште еден голем чекор напред во однос на проблемите со рампите за утовари. Со 

комбинирање на телепатските податоци и управување со временските слотови, треба да се решат 

познатите проблеми со застојот при влезот и излезот на товарите. Во пракса, давателот на 

транспортните услуги ги доставува своите GPS податоци. Истите, редовно се споредуваат со 

податоците за положбата на камионот и добиеното пресметано фактичко време (ЕТА) на 

пристигнување испратено до опраторот на рампата за утовар. Така, тој може со податоци во 

реално време да пресметува и распоредува. Точното предвидување го скратува времето на 

чекање на возачите на камиони, а во идеален случај го елеминира чекањето. Претставникот на 

ВАМАР смета дека оваа е одлична иновација за индустријата: „Фактот покажува колку е важно 

секој учесник во синџирот на снабдување да се справи со проблемот со рампата на товар“. 

 

Сето ова јасно покажува дека е подобрена ефикасноста на транспортот, односно преку 

подобрената комуникација помеѓу сите засегнати страни. За да се постигне пак потребно е 

самиот систем Тимоком да одговори на потребите на своите клиенти. Целта мора да биде да се 

дигитализираат малите компании, дури тогаш големите можат да профитираат од тоа.  

Денес во транспортот секој сака да ги избегне празните возења, да заштеди на трошоци и ресурси,  

а за да се постигне сето тоа е потребно да се воведе методологија во работата и да се применуваат 

методи за да се истражува, анализира и синтетизира за да може да се состави логички систем со 

кој би се минимизирале трошоците, а би се максимизирала продуктивноста. Затоа, логистичките 

системи во транспортот нудат транспортни берзи, безбедносни системи, платформа за следење 

на возила, профили на фирмите, корисни додатоци, поддршка на мајчин јазик. 

 

Во водечките земји во светот интелегентните транспортни системи придонесуваат за значително 

подобрување на перформансите на транспортниот систем, подобро искористување на 

постоечката инфраструктура, унапредување на безбедноста во сообраќајот, поквалитетна услуга 

во јавниот превоз, помали трошоци во транспортот, смалување на негативното влијание врз 

животната околина. Со користењето на новите дигитални логички транспортни системи, 

компаниите ќе добијат не само на време, туку и на зголемување на профитот на транспортната 

компанија. 

